
Miguel Sanz “Navarra Gourmet, vive las verduras” nazioarteko azokaren aurkezpen-ekitaldiaren buru izan da
Iruñan egingo da maiatzaren 18, 19 eta 20an, eta Foru Komunitatean urte osoan egiten diren gastronomia-ekitaldiak bilduko ditu
Ostirala, 2009ko martxoaren 13a.  Miguel Sanz Sesma Nafarroako Gobernuko presidentea Iruñan maiatzaren 18, 19 eta 20an egingo den “Navarra Gourmet, vive las verduras” nazioarteko azokaren aurkezpen-ekitaldiaren buru izan da. Nafarroan orain arte egindako ekitaldi gastronomiko handiena izango da; izan ere, hitzordu bakarrean, urte osoan Foru Komunitatean bereizita egin diren nekazaritzako elikagaien inguruko ekitaldi guztiak bilduko ditu. 

Azoka Nafarroako Gobernuak antolatu du Foru Komunitateko nekazaritzako elikagaien sektorearekin zerikusia duten dozena bat elkarte, erakunde, enpresa eta kontseilu arautzailerekin baino gehiagorekin lankidetzan. Horiek ere ekitaldian egon dira, baita Begoña Sanzberro Iturriria Landa Garapeneko eta Ingurumeneko kontseilaria ere. 
Ekitaldi horren helburuak Nafarroa erreferentziako eskualde gastronomiko moduan bultzatzea eta Foru Komunitateko sukaldaritza eta produktuak nazioartean ezagutaraztea, ekimenak biltzea eta ahaleginak eta bitarteko ekonomikoak murriztea dira. Kalkuluen arabera, Nafarroako Gobernuak 400.000 euro aurreztuko ditu ekitaldi guztiak bakar batean pilatuta, kongresuaren aurrekontua 550.000 eurokoa baita. 
Azokak ukitu profesional handia du, eta nekazaritzako elikagaien sektoreko enpresei eta hornitzaileei bideratuta dago, baita kritikari gastronomikoei, sukaldariei eta ostalaritzako profesionalei ere, baina herritar guztiei irekitako jarduerak eta ekitaldiak ere egingo dira. 
Programa maiatzaren 17an hasiko da Tuteran. Herrian irekitze-pregoia egingo da, eta omenaldia egingo zaie Orden del Volatín elkarteari eta Tuterako Ciudad Agroalimentaria-ri, Erriberako barazkien eta baratzearen kalitatea eta aitorpena zabaltzen egin duten lanarengatik. 
Hurrengo egunean, maiatzaren 18an, ekitaldiak Iruñako Baluarten egingo dira. Bertan, hiru egunetan, azoka egingo da, eta 20an amaituko da. “Navarra Gourmet” izenarekin, aurten hurrengo hauek egingo dira: “III Congreso Internacional Navarra Gourmet, vive las verduras”; “XXI Salón Profesional de la Hostelería de Navarra”; Tuterako Ciudad Agroalimentaria-ko urrezko dominen III. edizioa; “Eva” sarien laugarren edizioa; “Alimenta 2009” jakien eta edarien hirugarren erakusketa; Zinemaren eta Gastronomiaren VI. Erakusketa; eta Blogerren I. Topaketa. 
Horrez gain, bertaratzen diren guztientzat, hurrengo hauek egingo dira: Nafarroako Pintxoen eta Ardoen II. Ibiltokia; jardunaldi gastronomikoak Foru Komunitateko jatetxeetan; tailerrak eta produktuen dastaketak; eta Nafarroako sukaldaritzako plater tipikoen lehiaketa, sozietate gastronomikoei zuzenduta. 

Zazpi ekitaldi hitzordu bakarrean
“Navarra Gourmet, vive las verduras” azokak hitzordu bakarrean orain arte bereizita antolatzen ziren sei ekitaldi biltzen ditu. Horrez gain, gastronomiari buruzko blogerren topaketa egingo da, Nafarroan lehenengoz.
- III Congreso Internacional Navarra Gourmet, vive las verduras: ospe handiko berrogei sukaldarik, zientzialarik eta katedradunek baino gehiagok nazioarteko izaerako ekitaldi honetan parte hartuko dute. Sei herrialdetako hizlariek bat egingo dute (Alemania, Brasil, Txina, Frantzia, Italia eta Espainia). Nafarroako Gobernuak antolatu du, eta zuzendaritza teknikoa Rafael García Santos kritikari gastronomikoaren eta Koldo Rodero nafar sukaldariaren esku egon da.
Aurten, ekitaldi honen barruan ematen den Navarra Gourmet Saria (lehen “Reyno de Navarra” saria zena) Michel Bras frantziar sukaldariak eskuratuko du. Sukaldari horrek hiru Michelín izar ditu 1999tik, eta une honetan eraginik handiena duen sukaldarietako bat dela jotzen da. 
- XXI Salón Profesional de Hostelería de Navarra: Ostalaritza Elkarteak eta Ostalaritza Kooperatibak antolatuta, ostalarien arteko topagunea da eta sektoreko hornitzaileen eta profesionalen arteko harremanak erraztu nahi ditu. 
- Tuterako Ciudad Agroalimentaria-ko urrezko dominak: aurten sari hauen hirugarren edizioa da. Sariak prestatutako plater nazional onenari eta Nafarroako ardorik onenari ematen zaizkio. Horrez gain, berrikuntza moduan, Tuterako Ciudad Agroalimentaria-k Nafarroako hamar produkturik onenei akzesitak emango dizkie. Sariak emateko ekitaldia 19an izango da. 
- Eva Sarien IV. edizioa: sari hauen bidez, emakumeek gastronomiako esparru desberdinetan duten lidergoa aitortu nahi da. Sei kategoria ezarri dira: urteko sukaldaria, kazetari gastronomikoa, ardoaren emakumea, enpresaburu gastronomikoa, joeren emakumea eta bizimodu gastronomikoa. Sariak Nafarroako Emakume Enpresaburuen eta Zuzendarien Elkarteak (AMEDNA) sustatzen ditu, eta aurten laugarren edizioa da. Maiatzaren 20an emango dira.
- Alimenta 2009: 15 herrialdetik gorako 50 inportatzaile inguruk Nafarroako jakien eta edarien III. Erakusketan bat egingo dute, maiatzaren 18an. Merkataritza Ganberak antolatu du, eta Foru Komunitateko nekazaritzako elikagaien industria nazioartean sustatzeko topaketa nagusia da. Aurten Navarra Gourmet azokaren barruan egingo da.
- Zinemaren eta Gastronomiaren VI. Erakusketa: hiru film proiektatuko dira -“Dieta mediterránea” (2009), “Estómago” (2008) eta “El pollo, el pez y el cangrejo real” (2008)-. Arloko espezialista ezagunek aurkeztuko dituzte. Filmak Carlos III zinema-aretoetan ikusi ahal izango dira, iluntzeko 20etan. 
- Blogerren I. Topaketa: topaketa 19an eta 20an egingo da, eta hiru mahai-inguru izango ditu -“La blogosfera gastronómica, ¿una realidad emergente?”, “Bloguers frente a críticos gastronómicos, ¿nuevos prescriptores?” eta “Videoblogs y blogs de micronicho sobre gastronomía, ¿nuevas oportunidades?”-. Horrez gain, Navarra Gourmet saria blog gastronomiko amateurrik onenari emango da lehenengoz.
Herritar guztiei irekitako beste jarduera batzuk
Ukitu profesionala duten ekitaldiez gain, herritar guztiei zuzendutako zenbait jarduera eta ekitaldi antolatu dira: 

- Nafarroako Pintxoen eta Ardoen II. Ibiltokia: bigarren urtez jarraian, hamabost establezimenduk, prezio merkeetan, pintxo ezagunenak eskainiko dituzte. Nazioko hamar eta Nafarroako bost establezimendu dira. Baluarteko Mezanine Aretoan egongo dira maiatzaren 18tik 20ra.
- Errezeta-liburu historikoa: Baluarteko Ciudadela Aretoan kokatuko diren hamar erakusmahaitan, Nafarroako leku desberdinetako sukaldariek, prezio merkeetan, Foru Komunitateko plater tradizionalak egingo dituzte (sasoiko barazkiak, ogi-mamiak, bakailaoa ajoarriero erara, etab.)
- Tailerrak eta produktuen dastaketak: azokaren barruan, Reyno Gourmet-ek Nafarroako zenbait produkturen dastaketa didaktikoak egingo ditu, hala nola olioa, txokolatea, ogia, mikrobarazkiak, algak eta trufa, hori guztia Nafarroako jatorri-deitura duten ardoekin bustita. 
- Sozietate gastronomikoen lehiaketa: maiatzaren 19an aurretik hautatutako zortzi sozietate gastronomikok Nafarroako sukaldaritzako plater tipikoen lehiaketan parte hartzea aurreikusi da. Irabazleei 3.000, 2.000 eta 1.000 euroko sariak emango zaizkie. 
(






( Oharra: � HYPERLINK "http://www.navarra.es" ��www.navarra.es� helbideko “Berriak” atalean, prentsa-ohar honekin lotutako argazki bat eskaintzen da.

